К ОПУБЛИКОВАНИЮ
КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
«Коми Республика мутасын гражданалысь уна патераа керкаяс да (либӧ) вӧрзьӧдны позьтӧм мукӧд объект пайӧн стрӧитӧмын  участвуйтысьяслысь инӧдъяс доръян фонд» ӧтувъя абу коммерческӧй  организация лӧсьӧдӧм йылысь
«Уна патераа керкаяс да вӧрзьӧдны позьтӧм мукӧд объект пайӧн стрӧитӧмын участвуйтӧм йылысь да Россия Федерацияса мукӧд оланпастэчас актӧ вежсьӧмъяс пыртӧм йылысь» Федеральнӧй оланпаслӧн 211 статья (водзӧ - Федеральнӧй оланпас), «Коми Республика мутасын уна патераа керкаяс да (либӧ) вӧрзьӧдны позьтӧм мукӧд объект пайӧн стрӧитӧмын участвуйтысьяслысь инӧдъяс да оланпас серти интересъяс доръян ӧткымын мера йылысь» Коми Республикаса Оланпаслӧн 31 статья подув вылын Коми Республикаса Веськӧдлан котыр шуис:
1. Лӧсьӧдны «Коми Республика мутасын гражданалысь уна патераа керкаяс да (либӧ) вӧрзьӧдны позьтӧм мукӧд объект пайӧн стрӧитӧмын участвуйтысьяслысь инӧдъяс доръян фонд» ӧтувъя абу коммерческӧй организация фондлӧн котыртан – инӧда формаын (водзӧ - Фонд) сы могысь, медым ладмӧдны банкротъясӧн шуӧм стрӧитысьяслысь Федеральнӧй оланпаслӧн 211 статьяын индӧм йӧз водзын кӧсйысьӧмъяссӧ Фондӧ стрӧитысьяслысь эмбурсӧ (сы лыдын эмбур вылӧ инӧдъяссӧ) да кӧсйысьӧмъяссӧ сетӧмӧн сы могысь, медым помавны стрӧитны Коми Республика мутасын уна патераа керкаяс да (либӧ) мукӧд вӧрзьӧдны позьтӧм объектсӧ, кутшӧмъясӧс стрӧитӧны пайӧн стрӧитӧмын участвуйтысьяслысь сьӧмсӧ кыскӧмӧн Федеральнӧй оланпасӧн урчитӧм пӧрадокын, да (либӧ) медым помавны стрӧитны инженерно-техническӧй инфраструктура объектъяссӧ, социальнӧй инфраструктура объектъяссӧ, кутшӧмъяс колӧны школаӧдз велӧдан организацияяс, общеобразовательнӧй организацияяс, поликлиникаяс, транспорт инфраструктура объектъяс да капитальнӧя стрӧитан объектъяс меститӧм вылӧ, кутшӧмъяс могмӧдӧны йитӧмсӧ стрӧитан объектъяссӧ инженерно-техническӧя могмӧдан везъяс дорӧ (технологическӧя йитӧмсӧ), медым найӧс дон босьттӧг водзӧ сетны канму либӧ муниципальнӧй эмбурӧ.
2. Урчитны Коми Республикаса стрӧитчан, оланін да коммунальнӧй овмӧс министерствоӧс Фондлысь учредитан документъяс вынсьӧдӧм вылӧ уполномочитӧм Коми Республикаса олӧмӧ пӧртысь власьт органӧн.
3. Коми Республикаса эмбур да му йитӧдъяс комитетлы Коми Республикаса стрӧитчан, оланін да коммунальнӧй овмӧс министерствокӧд  ӧтлаын сетны Фондлы сы мында эмбур, медым вӧлі позянлун тырвыйӧ збыльмӧдны подувпуктасӧн урчитӧм уджсӧ.
4. Вынсьӧдны «Коми Республика мутасын гражданалысь уна патераа керкаяс да (либӧ) вӧрзьӧдны позьтӧм мукӧд объект пайӧн стрӧитӧмын участвуйтысьяслысь инӧдъяс доръян фонд» ӧтувъя абу коммерческӧй организациялысь уджалан план, чӧжӧс да рӧскод (сьӧмкуд) серти финансӧвӧй план, сы лыдын административно-хозяйственнӧй рӧскод смета, вынсьӧдан пӧрадоксӧ 1 №-а содтӧд серти.
5. Вынсьӧдны «Коми Республика мутасын гражданалысь уна патераа керкаяс да (либӧ) вӧрзьӧдны позьтӧм мукӧд объект пайӧн стрӧитӧмын участвуйтысьяслысь инӧдъяс доръян фонд» ӧтувъя абу коммерческӧй организацияса уджалысьяслысь штатнӧй расписание, уджысь мынтысян фонд мында вынсьӧдан пӧрадоксӧ 2 №-а содтӧд серти.
6. Тайӧ шуӧмсӧ олӧмӧ пӧртӧм бӧрся видзӧдны Коми Республикаса Веськӧдлан котырӧн Юрнуӧдысьӧс вежысьлы, коді кывкутана могъяс юклӧм серти координируйтӧ Коми Республикаын стрӧитчӧм сӧвмӧдан  архитектура да кар стрӧитан удж юкӧнын канму политика збыльмӧдан юалӧмъяс серти Коми Республикаса олӧмӧ пӧртысь власьт органъяслысь уджсӧ.
7. Тайӧ шуӧмыс вынсялӧ сійӧс официальнӧя йӧзӧдан лунсянь.
Коми Республикаса Веськӧдлан котырӧн
Юрнуӧдысьӧс Медводдза вежысь                                                        И. Булатов
Сыктывкар 
2020 вося ӧшым тӧлысь 2 лун 
585 № 
ВЫНСЬӦДӦМА
Коми Республикаса Веськӧдлан котырлӧн
2020 во ӧшым тӧлысь 2 лунся 585 №-а шуӧмӧн
(1 №-а содтӧд)
«Коми Республика мутасын гражданалысь уна патераа керкаяс да (либӧ) вӧрзьӧдны позьтӧм мукӧд объект пайӧн стрӧитӧмын участвуйтысьяслысь  инӧдъяс доръян фонд» ӧтувъя абу коммерческӧй организациялысь уджалан план, чӧжӧс да рӧскод (сьӧмкуд) серти финансӧвӧй план, сы лыдын административно-хозяйственнӧй рӧскод смета, вынсьӧдан
ПӦРАДОК
1. «Коми Республика мутасын гражданалысь уна патераа керкаяс да (либӧ) вӧрзьӧдны позьтӧм мукӧд объект пайӧн стрӧитӧмын участвуйтысьяслысь инӧдъяс доръян фонд» ӧтувъя абу коммерческӧй организациялысь уджалан план, чӧжӧс да рӧскод (сьӧмкуд) серти финансӧвӧй план, сы лыдын административно-хозяйственнӧй рӧскод смета, (водзӧ лӧсялӧмӧн – финансӧвӧй план, рӧскод смета, Фонд) вынсьӧдан тайӧ пӧрадокыс урчитӧ уджалан план, финансӧвӧй план, сы лыдын рӧскод смета, а сідзжӧ индӧм документъясӧ пыртӧм вежсьӧмъяс вынсьӧданногсӧ.
2. Фондлӧн уджалан план – мероприятиеяс планируйтан документ, кутшӧмъяс йитчӧмаӧсь Фондлӧн эмбурӧн вӧдитчӧмкӧд сы могысь, медым воӧдчыны Фондлӧн уджалан бӧртасъясӧдз, кытчӧ пыртӧма планируйтан мероприятиеяс, найӧс збыльмӧдан вояс серти этапъяс, кадколастъяс да бӧртасъяс (шӧракостса да медбӧръя), кывкутӧмӧн збыльмӧдысьяс, ӧтув збыльмӧдысьяс, Фондлӧн удж серти индикаторъяс да налӧн планӧвӧй значениеяс йылысь юӧр (план збыльмӧдан вояс серти).
3. Фонд уджалан плансӧ дасьтӧ локтан финансӧвӧй во да планӧвӧй период вылӧ форма серти, кутшӧмӧс вынсьӧдӧма Коми Республикаса стрӧитчан, оланін да коммунальнӧй овмӧс министерстволӧн тшӧктӧдӧн (водзӧ – Министерство) тайӧ шуӧм вынсялан лунсянь 10 уджалан лун чӧжӧн да сійӧс вынсьӧдан лунсянь 3 уджалан лун чӧжӧн йӧзӧдӧма «Ӧтуввез» юӧртан да телекоммуникация везйын Министерстволӧн официальнӧй сайтын.
4. Фондлӧн уджалан планӧ пыртӧма мероприятиеяс, кутшӧмъяс могмӧдӧны Фондӧн сылӧн уджалан могъясӧдз воӧдчӧмсӧ, кутшӧмъясӧс урчитӧма «Уна патераа керкаяс да вӧрзьӧдны позьтӧм мукӧд объект пайӧн стрӧитӧмын участвуйтӧм йылысь да Россия Федерацияса ӧткымын оланпастэчас актӧ вежсьӧмъяс пыртӧм йылысь» Федеральнӧй оланпаслӧн 211 статьяса 1 юкӧнӧн да Фондлӧн подувпуктасӧн.
5. Фонд дасьтӧ финансӧвӧй плансӧ, сы лыдын рӧскод сметасӧ, локтан финансӧвӧй во да планӧвӧй период вылӧ Фондлӧн уджалан план серти форма серти, кутшӧмӧс вынсьӧдӧма тайӧ шуӧм вынсялан лунсянь 10 уджалан лунӧн Министерстволӧн тшӧктӧдӧн вынсьӧдӧм форма серти да  сійӧс вынсьӧдан лунсянь 3 уджалан лун чӧжӧн йӧзӧдӧма «Ӧтуввез» юӧртан да телекоммуникация везйын Министерстволӧн официальнӧй сайтын.
6. Финансӧвӧй плансӧ, рӧскод сметасӧ лӧсьӧдӧны шайтъясын чутік бӧрын кык пасӧдз стӧчмӧдӧмӧн.
7. Финансӧвӧй планыс артмӧ текста (описательнӧй) да таблицаа юкӧнъясысь.
8. Фонд лӧсьӧдӧ финансӧвӧй плансӧ шайтъясын кассӧвӧй метод серти да сетӧ сійӧс Министерствоӧ 10 календарнӧй лун чӧжӧн сійӧ лунсяньыс, кор Министерство тӧдмӧдӧма Фондсӧ локтан финансӧвӧй во (финансӧвӧй во да планӧвӧй кадколаст) вылӧ сьӧм планируйтан ыджда йылысь юӧрӧн, сы лыдын:
1) Фондлӧн шӧр удж серти планӧвӧй ыджда;
2) Россия Федерацияса сьӧмкуд кодекслӧн 78.1 статьяса 2 пункт серти сетан субсидия ыджда. 
9. Фондӧн вузӧс, уджъяс, услугаяс ньӧбӧм вылӧ рӧскод мындасӧ петкӧдлӧны Фондлӧн финансӧвӧй план дорӧ содтӧдын закупкаяслӧн план формаын, кутшӧмӧс лӧсьӧдӧны «Торъя сикас юридическӧй кывкутысьясӧн вузӧс, уджъяс, услугаяс ньӧбӧм йылысь» Федеральнӧй оланпас серти.
10. Сы могысь, медым Министерство вынсьӧдіс уджалан плансӧ, финансӧвӧй плансӧ, сы лыдын рӧскод сметасӧ, Фонд сетӧ Министерствоӧ  локтан финансӧвӧй во водзын мунысь волӧн ӧшым тӧлысь 15 лунӧдз кадколастӧ бумага вылын татшӧм документъяс:
1) Фондӧн юрнуӧдысьлысь да мӧд уполномочитӧм мортлысь шыӧдчӧм, кытчӧ пыртӧма лӧсялана во вылӧ Фондлӧн могъяс йылысь дженьыд юӧр;
2) Фондлӧн уджалан план бала;
3) финансӧвӧй план бала, сы лыдын рӧскод смета бала, кык экземплярын. Фондлӧн финансӧвӧй план бала дорӧ, сы лыдын рӧскод смета бала дорӧ, пуктӧма лӧсялана рӧштшӧтъяс да (либӧ) подулалӧмъяс;
4) Фондлӧн штатнӧй расписание Фондса уджалысьяслы уджысь мынтысян фонд мында содтӧмӧн, кутшӧмъясӧс вынсьӧдӧма Министерствоӧн тайӧ шуӧм дорӧ 2 №-а содтӧд серти.
Сы могысь, медым Министерство вынсьӧдіс 2020 во вылӧ уджалан плансӧ, финансӧвӧй плансӧ, сы лыдын рӧскод сметасӧ, Фонд сетӧ Министерствоӧ тайӧ пунктса 1 – 4 пунктувъясын индӧм документъяссӧ 2020 вося ӧшым тӧлысь 15 лунӧдз.
Сетӧм документъяссӧ кырымалӧ Фондӧн юрнуӧдысь (сійӧс вежысь морт) да Фондса юралысь бухгалтер.
Тайӧ пунктын индӧм документъяссӧ кырымалысь йӧз асьныс кывкутӧны сетӧм документъяслӧн збыльлун вӧсна.
11. Тайӧ Пӧрадоклӧн 10 пунктӧн урчитӧм документъяссӧ (водзӧ - документъяс) пасйӧны Министерствоын налӧн воан лунӧ Министерствоын урчитӧм делопроизводство правилӧяс серти.
12. Сэк, кор оз кутчысьны документъяс оформитӧм, налӧн сюрӧс, подулалӧм дорӧ тайӧ Пӧрадоклӧн 10 пунктын индӧм корӧмъясӧ, Министерство документъяс воан лунсянь 8 уджалан лун чӧжӧн бергӧдӧ найӧс бурмӧдӧм вылӧ помкаяссӧ индӧмӧн, кутшӧмъяс лоины найӧс бергӧдӧм вылӧ подулӧн.
Фонд вермӧ выль пӧв ыстыны документъяссӧ помкаяс бырӧдӧм бӧрын, кутшӧмъяс лоины найӧс бергӧдӧм вылӧ подулӧн, видлалӧм вылӧ тайӧ Пӧрадоклӧн 10 пункт серти.
13. Сэк, кор кутчысьӧны документъяс оформитӧм, налӧн сюрӧс да подулалӧм дорӧ корӧмъясӧ, кутшӧмъясӧс вынсьӧдӧма тайӧ Пӧрадоклӧн 10 пунктын, кутшӧмъясӧс индӧма тайӧ Пӧрадоклӧн 10 пунктса 2, 3 пунктувъясын, вынсьӧдсьӧны Коми Республикаса стрӧитчан, оланін да коммунальнӧй овмӧс министрӧн либӧ сылысь кывкутана могъяс збыльмӧдысь мортӧн (водзӧ – Министр) Министерствоӧ налӧн воан лунсянь 10 уджалан лун чӧжӧн.
14. Тайӧ Пӧрадоклӧн 10 пунктса 2, 3 пунктувъясын индӧм документъяссӧ вынсьӧдігӧн Министр кырымалӧ вынсьӧдан грифсӧ.
Вынсьӧдан грифӧ артмӧ «Вынсьӧда» кывйысь, документ вынсьӧдысь мортлӧн чин (Министерство ним пыртӧмӧн), ас кырымпас, кырымпас гӧгӧрвоӧдӧм да вынсьӧдан кадпас, меститчӧ тайӧ Пӧрадоклӧн 10 пунктса 2, 3 пунктувъясын индӧм документъясын медводдза листлӧн веськыд вылысса пельӧсын.
15. Вынсьӧдӧм документъяссӧ, кутшӧмъясӧс индӧма тайӧ Пӧрадоклӧн 10 пунктса 2, 3 пунктувъясын, ыстӧны Фондӧ найӧс вынсьӧдан лунсянь 1 уджалан лун чӧжӧн.
16. Финансӧвӧй планӧ, рӧскод сметаӧ вежсьӧмъяссӧ позьӧ пыртны сэк, кор эмӧсь вежӧм петкӧдласъяслӧн ыдждалун вылӧ подулалӧмъяс да рӧштшӧтъяс, сы лыдын сэк, кор:
1) примитӧма Фондлысь уджсӧ сьӧмӧн могмӧдӧм вылӧ содтӧд субсидияяс вичмӧдӧм йылысь помшуӧм;
2) примитӧма торъя мога субсидияяс вичмӧдӧм либӧ налысь водзджык индӧм ыджда вежӧм йылысь помшуӧм;
3) примитӧма видзтӧм сьӧм колясъясын коланлунсӧ эскӧдӧм йылысь либӧ сьӧм бергӧдӧм йылысь помшуӧм;
4) пыртӧма вежсьӧмъяс, кутшӧмъяс йитчӧмаӧсь нормативнӧй инӧда актъяс примитӧмкӧд, кутшӧмъяс урчитӧны Фондлысь финансӧвӧй план лӧсьӧдан да вынсьӧдан мӧд пӧрадок.
17. Фондлӧн уджалан планӧ, финансӧвӧй планӧ, сы лыдын рӧскод сметаӧ, вежсьӧмъяссӧ пыртӧны тайӧ Пӧрадоклӧн 10 – 15 пунктъяс серти.
ВЫНСЬӦДӦМА
Коми Республикаса Веськӧдлан котырлӧн
2020 во ӧшым тӧлысь 2 лунся 585 №-а шуӧмӧн
(2 №-а содтӧд)
«Коми Республика мутасын гражданалысь уна патераа керкаяс да (либӧ) вӧрзьӧдны позьтӧм мукӧд объект пайӧн стрӧитӧмын участвуйтысьяслысь инӧдъяс доръян фонд» ӧтувъя абу коммерческӧй организацияса уджалысьяслысь штатнӧй расписание, 
уджысь мынтысян фонд мында вынсьӧдан 
ПӦРАДОК
I. Панас
1. «Коми Республика мутасын гражданалысь уна патераа керкаяс да (либӧ) вӧрзьӧдны позьтӧм мукӧд объект пайӧн стрӧитӧмын  участвуйтысьяслысь инӧдъяс доръян фонд» ӧтувъя абу коммерческӧй организацияса уджалысьяслысь штатнӧй расписание, уджысь мынтысян фонд мында вынсьӧдан тайӧ Пӧрадокыс (водзӧ – Фонд) урчитӧ Фондлысь  штатнӧй расписаниесӧ да Фондса уджалысьяслысь уджысь мынтысян фонд мында лӧсьӧдан да вынсьӧдан пӧрадоксӧ. 
2. Тайӧ Пӧрадоксӧ дасьтӧма Россия Федерацияса Оланподув, Россия Федерацияса удж кодекс, мукӧд федеральнӧй оланпас да Россия Федерацияса нормативнӧй инӧда актъяс серти.
II. Фондлысь  штатнӧй расписание лӧсьӧдӧм да вынсьӧдӧм
3. Фондлысь штатнӧй расписаниесӧ, а сідзжӧ сэтчӧ пыртӧм вежсьӧмъяссӧ, вынсьӧдӧны Коми Республикаса стрӧитчан, оланін да коммунальнӧй овмӧс министерстволӧн тшӧктӧдӧн (водзӧ лӧсялӧмӧн – тшӧктӧд, Министерство) тайӧ Пӧрадоклӧн 9 да 10 пунктъясӧн урчитӧм пӧрадокын.
4. Фондлысь штатнӧй расписаниесӧ вынсьӧдӧны «Штатнӧй расписание» Т-3 №-а форма серти, кутшӧмӧс вынсьӧдӧма «Удж учёт вылӧ босьтӧм да сыысь мынтысьӧм серти первичнӧй учётнӧй документациялысь ӧткодь формаяс вынсьӧдӧм йылысь» Россия Федерацияса статистика серти канму комитетлӧн 2004 во тӧвшӧр тӧлысь 5 лунся 1 №-а шуӧмӧн.
5. Фондлысь штатнӧй расписаниесӧ лӧсьӧдігӧн тӧд вылӧ босьтӧны Россия Федерацияса удж кодексӧн урчитӧм уджалан да шойччан нормаяссӧ.
6. Фондлысь штатнӧй расписаниесӧ вынсьӧдӧны ӧти календарнӧй во вылӧ лӧсялана календарнӧй во вылӧ Фондса уджалысьяслысь уджысь мынтысян фонд мында вынсьӧдан лунсянь вит уджалан лунысь оз дырджык кадколастӧ.
Фонд лӧсьӧдан воын Фондлысь штатнӧй расписаниесӧ вынсьӧдӧны сійӧс лӧсьӧдан кадсянь да ӧнія календарнӧй во помассьытӧдз период вылӧ.
7. Сэк, кор колӧ пыртны вежсьӧмъяс Фондлӧн штатнӧй расписаниеӧ, татшӧм, кыдзи чинъяс бырӧдӧмкӧд йитчӧм котыртан тэчассӧ вежӧм да (либӧ) окладъяс вежӧм, Фонд дасьтӧ Фондлӧн штатнӧй расписаниеӧ вежсьӧмъяс пыртӧм йылысь тшӧктӧд бала.
Фондлӧн штатнӧй расписаниеӧ вежсьӧмъяс пыртӧм йылысь тшӧктӧд бала дорӧ гӧгӧрвоӧдан запискаын быть колӧ петкӧдлыны татшӧм вежсьӧмъяс серти подулалӧмъяссӧ.
8. Сэк, кор колӧ пыртны вежсьӧмъяс Фондлӧн штатнӧй расписаниеӧ, кутшӧмъяс йитчӧмаӧсь котыртан тэчассӧ ставнас выльысь видлалӧмкӧд либӧ выль чинъяс пыртӧмкӧд, Фонд дасьтӧ штатнӧй расписание вынсьӧдӧм йылысь тшӧктӧд баласӧ выль редакцияын ӧнія календарнӧй во помассьытӧдз кольӧм период вылӧ.
Фондлысь штатнӧй расписание вынсьӧдӧм йылысь тшӧктӧд бала дорӧ гӧгӧрвоӧдан запискаын выль редакцияын колӧ, медым вӧлі петкӧдлӧма татшӧм вежсьӧмъяс пыртан подулалӧмъяссӧ.
9. Фондлысь штатнӧй расписание вынсьӧдӧм йылысь, сы лыдын Фондлысь штатнӧй расписание выль редакцияын вынсьӧдӧм йылысь, а сідзжӧ Фондлӧн штатнӧй расписаниеӧ вежсьӧмъяс пыртӧм йылысь тшӧктӧд баласӧ (водзӧ - штатнӧй расписание йылысь тшӧктӧд бала) тайӧ Пӧрадоклӧн 6 пунктӧн урчитӧм кадколастсӧ тӧд вылӧ босьтӧмӧн ыстӧны Министерствоӧ гӧгӧрвоӧдана запискаӧн, кӧні быд боксянь подулалӧма Фондса уджалысьяслысь котыртан тэчассӧ, лыдсӧ да мынтысян фондсӧ, сы лыдын текста да схемаа формаын.
10. Фондлысь штатнӧй расписаниесӧ видлалӧны да вынсьӧдӧны пӧрадокын, кутшӧмӧс урчитӧма «Коми Республика мутасын гражданалысь уна патераа керкаяс да (либӧ) вӧрзьӧдны позьтӧм мукӧд объект пайӧн стрӧитӧмын участвуйтысьяслысь инӧдъяс доръян фонд» ӧтувъя абу коммерческӧй организациялӧн уджалан план, чӧжӧс да рӧскод (сьӧмкуд) серти финансӧвӧй план, сы лыдын административно-хозяйственнӧй рӧскод смета, вынсьӧдан пӧрадоклӧн 11 – 13 пунктъясӧн, мый вынсьӧдӧма тайӧ шуӧмӧн (1 №-а содтӧд).
III. Фондса уджалысьяслы уджысь мынтысян фонд мында
лӧсьӧдӧм да вынсьӧдӧм
11. Фондса уджалысьяслы уджысь мынтысян фонд мындасӧ, а сідзжӧ сэтчӧ пыртӧм вежсьӧмъяссӧ вынсьӧдӧны Министерстволӧн тшӧктӧдӧн Фондӧн юрнуӧдысьлӧн вӧзйӧмъяс подув вылын тайӧ Пӧрадоклӧн 16 да 17 пунктъясӧн урчитӧм пӧрадокын.
12. Фондса уджалысьяслы уджысь мынтысян фонд мындасӧ вынсьӧдӧны ӧти календарнӧй во вылӧ во водзын, кор кежлӧ сійӧс лӧсьӧдӧны, мунысь вося ӧшым тӧлысь 14 лунысь оз сёрджык кадколастӧ.
Фонд лӧсьӧдан воын Фондса уджалысьяслы уджысь мынтысян фонд мындасӧ вынсьӧдӧны сійӧс лӧсьӧдан кадсянь да ӧнія календарнӧй во помассьытӧдз период вылӧ.
13. Фондса уджалысьяслы уджысь мынтысян фонд мындасӧ календарнӧй во вылӧ Фондса уджалысьяслы чина окладъяс мынтӧм вылӧ веськӧдӧм сьӧм мындаысь унджык арталӧны ышӧдан сяма мынтӧмъяссӧ тӧд вылӧ босьтӧмӧн (во кежлӧ ӧти уджалысь вылӧ арталӧмӧн):
сьӧкыдлунысь, уна уджысь, торъя уджалан режимысь 20 чина оклад мындаын быдтӧлысся содтӧд;
уджалан бӧртасъяс серти 5 чина оклад мындаын премияяс.
14. Фондса уджалысьяслы уджысь мынтысян фондсӧ лӧсьӧдӧны Ылі Войвыв районъясын да накӧд ӧткодялӧм местаясын уджалан стажысь удждон дорӧ районнӧй коэффициент да прӧчента содтӧд мынтӧм вылӧ урчитӧм сьӧм арталӧмӧн.
Фондысь уджалысьяслы компенсация сяма мынтӧмъяссӧ урчитӧны Фондлӧн уджысь мынтысян фонд мындаын.
15. Фондлысь уджысь мынтысян мындасӧ арталӧны Фондса уджалысьяслы уджысь мынтысьӧм йылысь положениесӧ тӧд вылӧ босьтӧмӧн, кутшӧмӧс вынсьӧдӧма Министерствоӧн да кытчӧ пыртӧма шӧр положениеяс тайӧ Пӧрадок дорӧ содтӧд серти.
16. Фондса уджалысьяслы уджысь мынтысян фонд мында вынсьӧдӧм, сы лыдын Фондса уджалысьяслы уджысь мынтысян фонд мындаӧ вежсьӧмъяс пыртӧм йылысь, Министерстволысь тшӧктӧд баласӧ (водзӧ - уджысь мынтысян фонд йылысь тшӧктӧд бала) ыстӧны Министерствоӧ гӧгӧрвоӧдан запискаӧн, кӧні подулалӧма Фондса уджалысьяслы уджысь мынтысян фонд мындасӧ.
17.  Фондса уджалысьяслы уджысь мынтысян фонд йылысь тшӧктӧд  баласӧ, кутшӧмӧс Фонд сетӧ Министерствоӧ, видлалӧны да вынсьӧдӧны пӧрадокын, кутшӧмӧс урчитӧма «Коми Республика мутасын гражданалысь уна патераа керкаяс да (либӧ) вӧрзьӧдны позьтӧм мукӧд объект пайӧн стрӧитӧмын участвуйтысьяслысь инӧдъяс доръян фонд» ӧтувъя абу коммерческӧй организациялӧн уджалан план, чӧжӧс да рӧскод (сьӧмкуд) серти финансӧвӧй план, сы лыдын административно-хозяйственнӧй рӧскод смета, вынсьӧдан пӧрадоклӧн 11 – 13 пунктъясӧн, кутшӧмӧс вынсьӧдӧма тайӧ шуӧмӧн (1 №-а содтӧд).
Коми Республика мутасын 
гражданалысь уна патераа керкаяс 
да (либӧ) вӧрзьӧдны позьтӧм мукӧд объект 
пайӧн стрӧитӧмын участвуйтысьяслысь 
инӧдъяс доръян фонд» 
ӧтувъя абу коммерческӧй организацияса 
уджалысьяслысь штатнӧй расписание, 
уджысь мынтысян фонд мында вынсьӧдан пӧрадок дорӧ
СОДТӦД
«Коми Республика мутасын гражданалысь уна патераа керкаяс да (либӧ) вӧрзьӧдны позьтӧм мукӧд объект пайӧн стрӧитӧмын участвуйтысьяслысь  инӧдъяс доръян фонд» ӧтувъя абу коммерческӧй организацияса уджалысьяслы уджысь мынтӧм йылысь 
ПОДУВ ПОЛОЖЕНИЕЯС
1. «Коми Республика мутасын гражданалысь уна патераа керкаяс да (либӧ) вӧрзьӧдны позьтӧм мукӧд объект пайӧн стрӧитӧмын участвуйтысьяслысь инӧдъяс доръян фонд» ӧтувъя абу коммерческӧй организацияса уджалысьяслысь удждон мындасӧ урчитӧны (водзӧ – Фонд) чина оклад, компенсация да ышӧдан сяма мынтӧмъяс тӧд вылӧ босьтӧмӧн.
2. Фондӧн юрнуӧдысьӧс индӧ да дугӧдӧ сылысь уджмогъяссӧ, а сідзжӧ удж йылысь сёрнитчӧмсӧ сыкӧд кырымалӧ да дугӧдӧ Коми Республикаса стрӧитчан, оланін да коммунальнӧй овмӧс министр (водзӧ -  министр) либӧ сылысь кывкутана могъяссӧ збыльмӧдысь морт.
3. Фондӧн уджалысьясӧс индӧ да дугӧдӧ налысь уджмогъяссӧ, а сідзжӧ удж йылысь сёрнитчӧмсӧ сыкӧд кырымалӧ да дугӧдӧ Фондӧн юрнуӧдысь.
4. Фондӧн юрнуӧдысьӧн тӧлысся шӧркодь удждон да Фондса уджалысьяслӧн тӧлысся шӧркодь удждон (Фондӧн юрнуӧдысьлысь удждонсӧ тӧд вылӧ босьттӧг) серти медыджыд тшупӧдсӧ отчётнӧй воысь урчитӧны 4 вылӧ юклӧмӧн.
5. Фондса уджалысьяслы, кодъяс уджалӧны юрнуӧдысьяс да специалистъяс чинъясын, уджысь мынтысьӧны чина окладъяс серти да урчитӧны татшӧм мындаын:
	Д/в
№
	Чин ним
	Чина оклад мында (шайтъясын)

	1.
	Юрнуӧдысь
	18 915,00

	2.
	Юралысь бухгалтер
	9 245,00


Фондса уджалысьяслысь удждонсӧ индексируйтӧны пӧрадокын, кутшӧмӧс урчитӧны Россия Федерацияса удж оланпастэчасӧн, Россия Федерацияса мукӧд нормативнӧй инӧда актӧн, Коми Республикаса  нормативнӧй инӧда актъясӧн, кытчӧ пыртӧма уджалан инӧд нормаяссӧ.
6. Фондса уджалысьяслы урчитӧны татшӧм ышӧдан сяма мынтӧмъяс:
а) сьӧкыдлунысь, уна уджысь да торъя уджалан режимысь чина оклад дорӧ быдтӧлысся содтӧд чина окладысь 170 прӧчентӧдз мындаын;
б) уджалан бӧртасъяс серти премия. 
7. Ышӧдан сяма мынтӧмъяссӧ урчитӧны уджысь мынтысян фондысь видзтӧм сьӧм мындаын Фондлӧн пытшкӧсса нормативнӧй актъяс серти, кутшӧмъясӧс сӧгласуйтӧма министркӧд либӧ сылысь кывкутана могъяссӧ збыльмӧдысь морткӧд.
Ышӧдан сяма мынтӧмлысь пӧрадоксӧ да мындасӧ урчитӧны уджалан бӧртасъяс серти петкӧдласъяссӧ тӧд вылӧ босьтӧмӧн:
Фондӧн юрнуӧдысьлы – министрӧн либӧ сылысь кывкутана могъяссӧ олӧмӧ пӧртысь мортӧн;
мукӧд уджалысьлы - Фондӧн юрнуӧдысьӧн. 

